
[᭒ 2B]

ᬮᬸᬮᬸᬢ᭄᭞ᬧᭂᬗᭂᬫ᭄ᬩᬦᬾᬮᬕᬾᬮᭀᬢᬦ᭄᭟ᬦᬾᬫᬗᭂᬫ᭄ᬩᬦ᭄ᬲᬫᬶᬩᬚᬂ᭞ᬳᬬᬸᬳᬬᬸᬲᬫᬶᬩᭂᬘᬶᬓ᭄᭞ᬯᬃᬡ᭄ᬦᬦᬾᬗᬾᬮᭀᬢᬂᬫᬦᬄ᭞ᬧᬲᬾᬮᬾᬃᬓᬵᬤᬶᬥᬥᬭᬶ᭞ᬢᬦ᭄ᬩᬶᬦᬓᬵᬤᬶᬢᬸᬮᬶᬲ᭄᭞ᬧᬸᬢᬶᬄᬜᬮᬂᬍᬫ᭄ᬧᬸᬂᬍᬫ᭄ᬩᬸᬢ᭄᭞ᬲᬫᬶᬬᬫ

ᬢ᭄ᬭᬗ᭄ᬕᬡ᭞ᬫᬭᬸᬫ᭄ᬩᬶᬫᬲᭂᬓᬂᬢᬚᬶ᭞ᬕ᭄ᬭᬸᬤᬫᬸᬗ᭄ᬓᬸᬃ᭞ᬫᬧᬤᬶᬗ᭄ᬲᭂᬢ᭄ᬲᬸᬢ᭄ᬭᬚᭂᬦᬦᬃ᭟ᬲᬫᬶᬕᬯᭀᬓ᭄ᬫᬗᬦ᭄ᬢᭂᬦᬂ᭞ᬤᬶᬲ᭄ᬯᬃᬕ᭄ᬕᬦ᭄ᬧᬥᬥᬥᬭᬶ᭞ᬪᬝᬵᬵᬭᬗᬦ᭄ᬤᬶᬓᬳᬮᭀᬦ᭄᭞ᬭᬶᬂᬧᬸᬢ᭄ᬭᬦᬾᬫᬓᬓᬮᬶᬄ᭞ᬦᬾᬘᬶᬭᬶᬦ᭄ᬩᬧᬚᬦᬂ᭞ᬫᬫᬶᬦ᭄ᬢᬸᬳᬸᬭᬶᬲᬂ

ᬳᬬᬸ᭞ᬘᬶᬭᬶᬦ᭄ᬕᬸᬭᬸᬍᬕ᭞ᬫᬧᬸᬢ᭄ᬭᬧᬸᬢ᭄ᬭᬬᬦ᭄ᬫᬗ᭄ᬓᬶᬦ᭄᭞ᬭᬶᬂᬲᬂᬳᬬᬸ᭞ᬫᬗ᭄ᬤᬾᬳᬶᬤᬫᬫᬸᬃᬡ᭄ᬦᬬᬂ᭟ᬳᭂᬦᬾᬲᭂᬓᬃᬢᬸᬜ᭄ᬚᬸᬂᬳᭂᬫᬵᬲ᭄᭞ᬧᬸᬢ᭄ᬭᬦᬾᬫᬫᬶᬢᬂᬕᭂᬮᬶᬲ᭄᭞ᬭᬭᬶᬲ᭄ᬳᬶᬤᬗ᭄ᬭᬗ᭄ᬲᬸᬓ᭄ᬧᬬᬲ᭄᭞ᬫᬯᬲ᭄ᬢ᭄ᬭᬬᬲᬸᬢ᭄ᬭᬧᬸᬢᬶᬄ᭞ᬢᬦ᭄ᬩᬶᬦᬕᬶᬭᬶᬭᬢᬶᬄ

ᬫᬲᭂᬓᬃᬬᬧᬸᬤᬓ᭄ᬳᬭᬸᬫ᭄᭞ᬧᬬᬲᬾᬲᬫ᭄ᬩ᭄ᬭᬫ᭞ᬫᬲᬭᬸᬂᬮᬶᬗ᭄ᬕᬃᬫᬗ᭄ᬲᬶ᭞ᬭᬕᬍᬫ᭄ᬧᬸᬂ᭞ᬲᬸᬲᬸᬜᬗ᭄ᬓᬶᬄᬩᬸᬓᬕᬶᬮᬧ᭄᭟ᬳᬮᬶᬲᬾᬗ᭄ᬭᬾᬤᬶᬫᬶᬫ᭄ᬩ᭞ᬓᭂᬜᬸᬂᬫᬦᬶᬲ᭄ᬯᬗᬾᬤᬦᬶᬦ᭄᭞ᬢᬶᬤᬾᬢᬾᬲᬦ᭄ᬫᬥᬸᬤ᭄ᬭᬯ᭞ᬳᬸᬮᬢᬾᬫᬦᬸᬤᬸᬢ᭄ᬳᬢᬶ᭞ᬲᬶᬂᬧᭀ

[᭓ 3A]

ᬮᬳᬂᬧᬥᬳᬰ᭄ᬭᬶ᭞ᬲᬶᬂᬗᬢᭀᬦᬂᬧᬳᬮᬸᬮᬸᬢ᭄᭞ᬥᬥᬭᬶᬦᬾᬫᬭᬶᬂᬲ᭄ᬯᬃᬕ᭄ᬕᬦ᭄᭞ᬫᬗᬶᬭᬶᬬᬂᬕᬶᬭᬶᬧᬸᬢ᭄ᬭᬶ᭞ᬢᬦ᭄ᬤ᭄ᬯᬯᭂᬗᬶ᭞ᬳᬸᬲᬦ᭄ᬬᬫᬗ᭄ᬭᬗ᭄ᬲᬸᬓ᭄ᬧᬥᬲ᭄᭟ᬦᬾᬦᬾᬩᬾᬜ᭄ᬚᬂᬘᬭᬶᬢᬬᬂ᭞ᬧᬲᭂᬫᭂᬗᬦ᭄ᬬᬫᬢᬗᬶ᭞ᬧᬘᬂᬳᬶᬤᬲᬶᬸᬫᬲᬲᬦ᭄ᬚᬦ᭄᭞

ᬥᬥᬭᬶᬦᬾᬲᬫᬶᬗᬶᬭᬶᬂ᭞ᬧᬧᭂᬓ᭄ᬳᬸᬧᬓᬵᬭᬲᬫᬶ᭞ᬧᬫᬃᬕᬶᬦᬾᬲᬤᬦᬭᬸᬂ᭞ᬲᬵᬫ᭄ᬧᬸᬦ᭄ᬭᬯᬸᬄᬫᬭᬶᬂᬢᬫᬦ᭄᭞ᬲᭂᬤᭂᬓ᭄ᬲᭂᬓᬃᬲᭂᬤᭂᬂᬫ᭄ᬭᬶᬓ᭄᭞ᬲᭂᬓᬃᬲᬦ᭄ᬤᬢ᭄᭞ᬲᭂᬓᬃᬧᬸᬥᬓᬾᬫᬬᬗᬦ᭄᭟ᬢ᭄ᬭᬢᬾᬩᬂᬮᬦ᭄ᬢᬸᬜ᭄ᬚᬸᬂᬫᬵᬲ᭄᭞ᬢᬸᬜ᭄ᬚᬸᬂᬩᬂᬮᬦ᭄ᬢᬸᬜ᭄ᬚᬸᬂᬧᬸᬢᬶᬄ

᭞ᬢᬸᬜ᭄ᬚᬸᬂᬩᬶᬭᬸᬮᬦ᭄ᬢᬸᬜ᭄ᬚᬸᬂᬦᬶᬮ᭞........᭞......ᬮᬯᬦ᭄ᬚᭂᬫ᭄ᬧᬶᬭᬶᬂ᭞ᬲᭂᬓᬃᬓᭀᬫ᭄ᬬᬂᬮᬯᬦ᭄ᬕᬥᬸᬂ᭞ᬫᭂᬦᬸᬄᬮᬦ᭄ᬘᬦᬶᬕᬭ᭞ᬧᬾᬮᬾᬢ᭄ᬲᬤᬗᬦᬾᬍᬯᬶᬄ᭞ᬲᭂᬓᬃᬚᭂᬧᬸᬦ᭄᭞ᬮᬶᬃᬕᬶᬮᬮᬯᬦ᭄ᬳᬃᬪᬯ᭟ᬲᬫᬶᬧᬥᬓᬕᬾᬮᭀᬢ

ᬦ᭄᭞ᬫᬭᬶᬂᬢᬫᬦ᭄ᬲᬫᬶᬍᬯᬶᬄ᭞ᬬᬦ᭄ᬧᬃᬡ᭄ᬦᬬᬂᬤᬤᬶᬕᬾᬮᭀᬢ᭄᭞ᬯᬢᭂᬓ᭄ᬤᬾᬯᬢᬦᬾᬲᬫᬶ᭞ᬧᬫᬃᬕ᭄ᬕᬶᬦᬾᬲᬫᬶᬍᬯᬶᬄ᭞ᬫᬕᬶᬍᬳᬶᬦ᭄ᬢᬫᬦ᭄ᬲᬦ᭄ᬢᬸᬦ᭄᭞ᬲᬵᬫ᭄ᬧᬸᬦ᭄ᬲᬸᬭᬸᬧ᭄ᬲᬂᬳ᭄ᬬᬗᬃᬓ᭄ᬓ᭞ᬧᬘᬂᬫᬦ᭄ᬢᬸᬓ᭄ᬲᬋᬂᬲᬫᬶ᭞ᬲᬕᬺᬳᬦ᭄᭞ᬫᬭᬶᬂᬢᬫᬦ᭄ᬳᬶ

